
 

 

Èd pou Moun New York  
Peye pou Kolèj: TAP 

 
Pwogram Èd Eta New York pou Kou [Tuition Assistance Program (TAP)] ede moun 

New York ki kalifye epi ki ale nan enstitisyon ki nan eta a apre lekòl segondè yo peye 
pou kou. 

 
TAP atan-pasyèl ede moun New York ki kalifye yo ale nan enstitisyon ki nan eta a apre 
lekòl segondè yo sou yon baz atan-pasyèl peye pou kou yo. Li disponib pou etidyan ki 

satisfè kondisyon yo kòm etidyan premye ane nan ane 2006-07 oswa annapre epi ki satisfè 
lòt kondisyon kalifikasyon atan-pasyèl. 

 
Paske TAP se yon sibvansyon, ou pa gen pou remèt lajan sa a. 

 
Kimoun Ki Kalifye? 
 
Pou kalifye pou TAP, ou dwe: 

 Se yon moun k ap viv nan Eta New York ki ale nan yon enstitisyon apre lekòl 
segondè ki apwouve nan Eta New York. 

 Satisfè limit revni: 
 $80,000 dola pou etidyan premye oswa dezyèm sik oswa etidyan endepandan ki 

marye epi ki gen depandan nan taks, oswa etidyan endepandan ki pa marye epi ki 
gen depandan nan taks, 

 $40,000 dola pou etidyan endepandan premye oswa dezyèm sik ki pa gen lòt 
depandan nan taks, 

 $10,000 dola pou etidyan premye oswa dezyèm sik ki pa marye, ki endepandan, epi 
ki pa gen depandan nan taks. 

 
Kantite lajan revni an se revni taksab total fanmi an nan Eta New York plis nenpòt revni 
pansyon Leta oswa lokal ak/oswa pansyon prive ak anwite ki sòti nan taks Eta New York sou 
revni. 
 
Ki Kantite Lajan Sibvansyon ki Genyen? 
 
Selon ane akademik lè ou kòmanse etidye a, yon sibvansyon TAP chak ane kapab apeprè 
$5,165 dola. 
 
Kisa ki Detèmine Kantite Lajan Sibvansyon an? 
 
Yo detèmine kantite lajan sibvansyon an dapre: 
 Ane akademik lè ou resevwa premye peman TAP oswa nenpòt sibvansyon eta a, 
 Kalite enstitisyon apre lekòl segondè ak kou ou gen pou peye a, 
 Sitiyasyon finansye (depandan oswa endepandan), 
 Lòt manm fanmi ki antre nan kolèj. 

 
Ale nan sitwèb hesc.ny.gov pou jwenn plis enfòmasyon sou kalifikasyon ou epi pou estime 
sibvansyon TAP ou. 



 

 

Kijan Pou Ou Aplike? 
 
 Ranpli Fòm Aplikasyon Gratis ou pou Èd Federal pou Etidyan – the FAFSA – sou sitwèb 

FAFSA.ed.gov. Oumenm ak paran ou bezwen Nimewo Idantifikasyon Èd Federal pou 
Etidyan [Federal Student Aid Identification Number (FSA ID)] pou ranpli FAFSA epi pou 
siyen li sou fòm elektwonik. Ou ka aplike pou ID FSA davans sou sitwèb fsaid.ed.gov. 

 Si ou se yon moun k ap viv nan New York epi ki aplike nan yon kolèj nan Eta New York, 
swiv lyen dirèk la nan FAFSA ki mennen nan aplikasyon TAP. 

 Si ou te rate lyen TAP ou nan FAFSA, w ap resevwa enfòmasyon sou HESC pou aplike 
sou entènèt. 

 
Ou dwe ranpli FAFSA chak ane. 

Ranpli li bonè pou respekte dat limit yo! 
Aplike pou TAP lè ou ranpli FAFSA. 

 
Ale sou sitwèb hesc.ny.gov/tap pou jwenn plis enfòmasyon sou TAP ak sou sitwèb hesc.ny.gov 
pou jwenn plis enfòmasyon konsènan èd finansye. 

